ՀԻՄՆԱՎՈՐՈՒՄ

 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ



1. Անհրաժեշտությունը.
Նախագծի ընդունումը պայմանավորված է Հարավային Կովկասում և լայն տարածաշրջանում Հայաստանի կարևոր պատմամշակութային դերը հանրահռչակելու համար միջազգային գիտաժողով կազմակերպելու, գիտաժողովին ներկայացված թեմաներով ժողովածու կազմելու նպատակով ֆինանսական միջոցների հատկացման անհրաժեշտությամբ:

2. Կապը ռազմավարական փաստաթղթերի հետ.
Նախագիծը չի բխում ռազմավարական փաստաթղթերից:

3. Ընթացիկ իրավիճակը, խնդիրները և կարգավորման բնույթը․
ՀՀ քաղաքական առաջնահերթություններից ելնելով՝ անհրաժեշտություն կա տարբեր ժամանակաշրջաններում Հայաստանի գերակշիռ տարածաշրջանային դերը, այլ պետությունների հետ հազարամյակների ընթացքում պատմականորեն ձևավորված քաղաքական-մշակութային առնչություններն ի ցույց դնող փաստեր ներկայացնել ոչ միայն հայ, այլև այլազգի գիտնականների կողմից՝ միջազգային գիտաժողով կազմակերպելու և գիտաժողովի նյութերով ժողովածու հրատարակելու միջոցով:

4. Կարգավորման նպատակը.
Նախագծի ընդունման արդյունքում շուրջ 60 (վաթսուն) հայ և օտարազգի գիտնականների մասնակցությամբ կկազմակերպվի միջազգային գիտաժողով, գիտոժողովի նյութերով կհրատարակվի ժողովածու:

5. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
Նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:

6. Նախագծի մշակման գործընթացում ներգրավված ինստիտուտները և անձինք.
ՀՀ վարչապետի աշխատակազմ։
7.  Ակնկալվող արդյունքը.
Նախագծի ընդունման արդյունքում 
·   2024թ. մարտին կկազմակերպվի 1 (մեկ) միջազգային գիտաժողով Հարավային Կովկասում և լայն տարածաշրջանում Հայաստանի կարևոր պատմամշակութային դերի վերաբերյալ, որին կմասնակցեն 30 (երեսուն) անվանի հայագետներ արտերկրից (օտարազգի և ազգությամբ հայ) և ևս 30-ը (երեսունը) Հայաստանից, 
[bookmark: _GoBack] -   գիտաժողովին ներկայացված թեմաներով կկազմվի 1 (մեկ) ժողովածու, ենթադրաբար      600-720 (վեց հարյուր-յոթ հարյուր քսան) էջ:
2

